
2023 წლის საუკეთესო პრაქტიკის პროგრამაში მონაწილეობაზე
ქალაქ ქუთაისის მუნიციპალიტეტი

1. პრაქტიკის/ინიციატივის სათაური: 

„შეზღუდული შესაძლებლობის მქონე პირის პერსონალური ასისტენტების მომზადება და სერვისის პილოტირება ქუთაისის მუნიციპალიტეტში“

2. თემატიკა:

„ახალგაზრდული პოლიტიკის განხორციელება და ახალგაზრდების ჩართულობის ხელშეწყობა“

3. პრაქტიკის/ინიციატივის ავტორი/ინიციატორი: 

      არასამეწარმეო, არაკომერციული იურიდიული პირი „ახალგაზრდული ჰორიზონტი“
4. მუნიციპალიტეტის ზოგადი მონაცემები: 

ქუთაისი – ქალაქი საქართველოში, იმერეთის მხარის ადმინისტრაციული ცენტრი. მდებარეობს მდინარე რიონზე. ოფიციალურად ქალაქად გამოცხადდა 1811 წელს. მოსახლეობა138.200 (2016 წლის მონაცემებით). ქუთაისი მნიშვნელობით საქართველოს მეორე სამრეწველო და კულტურული ქალაქია. ქუთაისის ძველი სახელებია: აია, ქუთაია, ქუთათისიუმი. შუა საუკუნეებში ქუთაისის სახელი უკავშირდებოდა დავით აღმაშენებლის მოღვაწეობას, ახალ ეპოქაში — აკაკი წერეთლის, ზაქარია ფალიაშვილის, კოტე მარჯანიშვილის საქმიანობას.  ქუთაისი არის ეკონომიკურად ერთ-ერთი ყველაზე სწრაფად მზარდი ქალაქი საქართველოში, რომელიც დაკავშირებული მხარეების ფართო ჩართულობით უზრუნველყოფს: 
      ➢ მაღალი ხარისხის განათლების სერვისის მიწოდებას; 
➢ მაღალი ხარისხის ადმინისტრაციული, საკონსულტაციო და საყოფაცხოვრებო სერვისის მიწოდებას; 
➢ საინვესტიციო და სამეწარმეო გარემოს გაუმჯობესებას; 
➢ საქალაქო ინფრასტრუქტურის მოწესრიგებას; 
➢ ქალაქის ცნობადობის გაზრდას; 
➢ ტურისტული ატრაქციების გაუმჯობესებას და მათი მიმზიდველობის ზრდას; 
➢ გამართული სპორტული და კულტურული ინფრასტრუქტურის შექმნას; 
➢ ეკოლოგიური და გამწვანების სტანდარტების დაცვას. 

5. მუნიციპალიტეტის მახასიათებლები: 

შიდა ფაქტორები - ქალაქ ქუთაისის მუნიციპალიტეტის მერიის თანამშრომელთა კვალიფიკაცია, ადგილობრივი თვითმმართველობის ახალგაზრდული პროგრამული  ბიუჯეტი, ასევე მუნიციპალიტეტში ჩატარებული ახალგაზრდების საჭიროებების კვლევა იძლევა  შესაძლებლობა იძლევა პრიორიტეტების გამოვლენის საშუალებას. 
6. პრაქტიკის/ინიციატივის მოკლე აღწერა: 

წარმოდგენილი ინიციატივა გულისხმობდა  სახელმწიფოს მიერ აღიარებული შესაბამისი სტანდარტის მიხედვით, შშმ პირთა სერტიფიცირებული პერსონალური ასისტენტის მომზადებას, რომლის ფარგლებშიც მოხდა ქალაქ  ქუთაისის მუნიციპალიტეტში მცხოვრები 18-დან 29- წლამდე 20  ახალგაზრდის მომზადება, რაც თავის მხრივ უზრუნველყოფს მათ ეკონომიკურ გაძლიერებისა და დასაქმების ხელშეწყობას, პერსონალური ასისტენტის სერვისის მიმწოდებლებად გადამზადებისა და პრაქტიკულ საქმიანობაში ჩართვის გზით.

პროექტი განხორციელდა სახელმწიფოს მიერ მიერ დადგენილი სტანდარტით და მის მიზანს წარმოადეგნს:
1. ქუთაისის მუნიციპალიტეტში მცხოვრები 18-29 წლის ახალგაზრდების მომზადება პერსონალურ ასისტენტებად; 
2. პერსონალური ასისტენტის სერვისის პრაქტიკის პილოტირება ქუთაისის მუნიციპალიტეტში.

7.  განხორციელებული პრაქტიკის/კონკრეტული ინიციატივის დეტალური აღწერა:

საქართველოს კანონი "შშმ პირთა უფლებების შესახებ" (2020) და "შეზღუდული შესაძლებლობის მქონე პირთა უფლებების კონვენცია" (2014) ხელს უწყობს ისეთი გარემოს ფორმირებას რაც უზრუნველყოფს შეზღუდული შესაძლებლობის მქონე პირთა უფლებებისა და ძირითადი თავისუფლებების რეალიზებას და მათი პიროვნული ღირსების დაცულობას. მათ შორის, დამოუკიდებელი ცხოვრების ხელშეწყობის მიზნით, სახელმწიფოს ავალდებულებს შეზღუდული შესაძლებლობის მქონე პირებისთვის პერსონალური ასისტენტის სერვისის მიწოდებას. 
საქართველოს კანონი "შშმ პირთა უფლებების შესახებ" თავი IV, მუხლი 37. N5 აღნიშნულია: მუნიციპალიტეტის ორგანოებმა: 
ა) 2025 წლის 1 იანვრამდე უზრუნველყონ პერსონალური ასისტენტის სერვისის პროგრამული გაწერა, სერვისის მოცულობის განსაზღვრა და შეზღუდული შესაძლებლობის მქონე პირთათვის მისი მიწოდების წესების შემუშავება; 
ბ) 2025 წლის 1 იანვრიდან უზრუნველყონ პერსონალური ასისტენტის სერვისის მიწოდება. 
ზემოხსენებულიდან გამომდინარე, პროექტი მიზნად ისახავს ქუთაისის მუნიციპალიტეტში მცხოვრებ ახალგაზრდებში პერსონალური ასისტენტის სერვისის პოპულარიზაციას, დაინტერესებული ახალგაზრდების პერსონალური ასისტენტის სერვისის მიმწოდებლებად გადამზადებას და მათთვის პრაქტიკული გამოცდილების მიცემას პროფესიონალი მენტორების მხარდაჭერით. ასევე, პროექტი მოიცავს, მიმდინარე პროცესებზე დაკვირვებითა და სფეროს ექსპერტების ჩართულობით, ადგილობრივი თვითმმართველობისთვის პერსონალური ასისტენტის სერვისის მიწოდებასთან დაკავშირებული რეკომენდაციების მომზადებას და წარდგენას.
თეორიული სასწავლო პროცესის განხორციელდა კოკურსის წესით შერჩეულ ახალგაზრდებთან. პროგრამის თეორიული სწავლება  გაგრძელდა ორი თვის მანძილზე  და მოიცავს შემდეგ თემებს: 
● შშმ პირთა უფლებები და თანამედროვე მიდგომები; 
● პერსონალური ასისტირება; 
● ეფექტური კომუნიკაციის სტრატეგიები; 
● სოციალური ურთიერთობების მხარდაჭერა; 
● ფიზიკური/მოტორული დარღვევის მქონე პირთა ასისტირება; 
● ძალადობის ფორმები და რეაგირება; 
● პირველადი დახმარება და საგანგებო სიტუაციაში მოქმედება 

8. მიღწეული შედეგი და დადებითი გავლენა: 

მუნიციპალიტეტში  ხელმისაწვდომია:
· პერსონალური ასისტენტის სერვისის მიწოდების თეორიული ცოდნის და პრაქტიკული გამოცდილების მქონე მინიმუმ 20 ახალგაზრდა; 
· სხვადასხვა საგანმანათლებლო, სპორტულ, გასართობ და სარეკრეაციო აქტივობებში ჩართული პერსონალური ასისტენტის სერვისის მიმღები მინიმუმ, 20 შშმ პირი; 
· პერსონალური ასისტენტის სერვისის მიმღები შეზღუდული შესაძლებლობის მქონე პირების დამოუკიდებელი ცხოვრების ხარისხის გაზრდა; 
· პერსონალური ასისტენტების მომზადებასა და სერვისის მიწოდების წესებთან დაკავშირებული სარეკომენდაციო დოკუმენტ(ებ)ის მომზადება; 
· სხვადასხვა საინფორმაციო პლატფორმის გამოყენებით პერსონალური ასისტენტის სერვისის შესახებ ინფორმირებული მინიმუმ 5000 ადამიანი.

9. მიღებული გამოცდილება და გაკეთებული დასკვნები:

პროექტის შედეგების მდგრადობას განაპირობებს რამდენიმე ფაქტორი: 
● პროექტის ფარგლებში მოხდა მონაწილე ახალგაზრდების პერსონალური ასისტენტის თეორიული ცოდნისა და პრაქტიკული გამოცდილების აღიარება ციფრული და ბეჭდური სერტიფიკატებით; 
● პროექტის ერთ-ერთი მთავარი მიზანია ქუთაისის მუნიციპალიტეტში მცხოვრები შეზღუდული შესაძლებლობის მქონე პირები ჩაერთონ ისეთ აქტივობებში, რომელსაც ექნება მრავალჯერადი ხასიათი და ხელს შეუწყობს მათ დასაქმებას და დამოუკიდებელი ცხოვრების ხარისხის ზრდას; 
● პროექტის ფარგლებში პერსონალური ასისტენტის სერვისის მიწოდების წესებთან დაკავშირებით მომზადებული სარეკომენდაციო დოკუმენტ(ებ)ი იქნება შესანიშნავი წინაპირობა ადგილობრივი თვითმმართველობის მიერ მდგრადი და გამართული პერსონალური ასისტენტის სერვისის შესაქმნელად; 
● პროექტის ფარგლებში შექმნილი პერსონალური ასისტენტის სერვისთან დაკავშირებული საინფორმაციო მასალები განთავსდება ციფრულ პლატფორმებზე და დაინტერესებული მხარეებისთვის ხელმისაწვდომი იქნება ნებისმიერ დროს; 
● ასევე, პროექტის ფარგლებში, მოწვეული ექსპერტების მიერ შექმნილი პერსონალური ასისტენტების მოსამზადებელი სატრენინგო მოდულების გამოყენება შესაძლებელი იქნება სხვადასხვა დაინტერესებული მხარისათვის  პროექტის დასრულების შემდეგაც.

10. საკრებულოს როლი:
კონკურის „ახალგაზრდული ინიციატივების მხარდაჭერა“, რომლის ფარგლებშიც განხორციელდა აღნიშნული ინიციატივა, ქუთაისის მუნიციპალიტეტში, კომისიის წევრებს წარმოადგენენ ქალაქ ქუთაისის მუნიციპალიტეტის საკრებულოს წევრები, შესაბამისად, დაგეგმვის, განხორციელების და მონიტორინგის ყველა ეტაპზე აქტიურად ჩართულია ადგილობრივი საკრებულოს წარმომადგენლები.

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
იმის გათვალისწინებით, რომ ქუთაისის მუნიციპლაიტეტში დაახლოებით 7 000-მდე შშმ პირია, მათ, შორის 800 ბავშვი, სერტიფიცირებული პერსონალური ასისტენტი დეფიციტური და საკმაოდ მოთხოვნადი სერვისია, ამიტომ სამომავლოდ იგეგმება მათი რაოდენობის გაზრდა. პროექტის ფარგლებში პერსონალურ ასისტენტებად მომზადებულ ახალგაზრდებს პროექტის დასრულების შემდეგაც აქვთ შესაძლებლობა გააგრძელონ შეზღუდული შესაძლებლობის მქონე პირ(ებ)ის მხარდაჭერა. ეს ერთის მხრივ, შესაძლებელია მოხდეს ადგილობრივი თვითმმართველობის დაფინანსებით, ხოლო მეორეს მხრივ, თავად შშმ პირის ფინანსური უზრუნველყოფით (ჩართულობის ხარისხიდან გამომდინარე), ან დაფინანსება უზრუნველყოს სამოქალაქო საზოგადოების ორგანიზაციებმა. 2025 წლიდან კი პასუხისმგებლობას პერსონალური ასისტენტის სერვისის მიწოდებაზე, იღებს ადგილობრივი თვითმმართველობა;

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: 
· ლანა სვანიძე - ქალაქ ქუთაისის მუნიციპალიტეტის მერიის სპორტისა და ახალგაზრდობის საქმეთა განყოფილების ხელმძღვანელი - (598  211291; lana.svanidze@kutaisi.gov.ge )
· პროექტის საკონტაქტო პირების მონაცემები: 
· მინდია თავხელიძე - ააიპ ახალგაზრდული ჰორიზონტი (პროექტის ხელმძღვანელი 557 52 25 34; mindiatavkhelidze@gmail.com) 

